
नई दिल्ली 4 एजेंसी
 देश के कॉलजों में बड़ी संख्या में छात्र पढ़ते हैं। ऐसे में छात्रों 

की सुविधा के लिए कॉलेजों में कैंटीन भी खुली रहती 
है। अगर आप भी कॉलेज कैंटीन से खाना खाते हैं, तो 
यह खबर आपके लिए ही है। दरअसल, यूजीसी ने हाल 
ही में विश्वविद्यालयों और डिग्री कॉलेजों की कैंटीन में 
मिलने वाले खाने को लेकर एक नोटिस जारी किया है। 
इस नोटिस में अनहेल्दी फूड आइटम्स की बिक्री बंद 
करने के निर्देश दिए गए हैं।

इस नोटिस के बाद, जल्द ही आपको अपने कॉलेड की कैंटीन 
में समोसा, नूडल्स, ब्रेड पकौडा आदि जैसे कई अनहेल्दी 
फूड आइटम्स खाने को नहीं मिलेंगे। यूजीसी ने नोटिस 

में निर्देश दिया है कि उच्च शिक्षा संस्थानों (HEIs) में 
संचालित हो रहे कैंटीन द्वारा अब सिर्फ हेल्दी फूड ही 
परोसे जाएंगे।आधिकारिक नोटिस के अनुसार, “जैसा कि 
आप जानते हैं, नेशनल एडवोकेसी इन पब्लिक इंटरेस्ट 
(एनएपी|) पोषण पर एक राष्ट्रीय थिंक टैंक है, जिसमें 
महामारी विज्ञान, मानव पोषण, सामुदायिक पोषण और 
बाल चिकित्सा, चिकित्सा शिक्षा, प्रशासन, सामाजिक 
कार्य और प्रबंधन में स्वतंत्र विशेषज्ञ शामिल हैं। बढ़ते 
मोटापे, मधुमेह और अन्य गैर-संचारी रोगों (एनसीडी) 
पर चिंतित, सामान्य एनसीडी (2017-2022) की 
रोकथाम और नियंत्रण के लिए राष्ट्रीय बहु-क्षेत्रीय कार्य 
योजना (एनएमएपी) के त्वरित कार्यान्वयन के लिए 
एनएपी ने 

हमारा स्वराज 4 भोपाल
मध्य प्रदेश में राजस्व महाभियान 2.0 का शुभारंभ 

गुरुवार से होगा। 31 अगस्त तक चलने वाले 
अभियान में राजस्व प्रकरणों का निराकरण 
समय-सीमा में करना करना होगा। मुख्यमंत्री 
डॉ. मोहन यादव ने किसानों और आम जनता 
की सुविधा के अनुसार समयसीमा में प्रकरणों 
का निराकरण करने के निर्देश दिए हैं। राजस्व 
मंत्री करण सिंह वर्मा ने बताया कि अविवादित 
नामांतरण प्रकरणों का निराकरण 30 दिन में, 
विवादित नामांतरण प्रकरणों का निराकरण 
150 दिन में किया जाएगा। बंटवारा प्रकरणों 
के निराकरण की समय-सीमा 90 दिन है और 
सीमांकन प्रकरणों को 45 दिन में निराकृत करने 
के निर्देश दिए गए हैं। इसके साथ ही नक्शे में 
तरमीम का कार्य सतत जारी रहेगा। राजस्व मंत्री 
वर्मा ने कहा है कि राजस्व महा अभियान में 
उत्कृष्ट कार्य करने वाले अधिकारी कर्मचारियों 
को सम्मानित किया जाएगा।

नामांतरण के 75 हजार प्रकरण निपटाने का 
लक्ष्य : राजस्व महाभियान 2.0 में 30 जून 
2024 की स्थिति में लंबित नामांतरण, बंटवारा, 

अभिलेख दुरुस्ती और सीमांकन के प्रकरणों के 
निराकरण का लक्ष्य रखा गया है। इनमें नामांतरण 
के 75 हजार 964, बंटवारा के 9 हजार 897, 
अभिलेख दुरुस्ती के 9 हजार 889 और 
सीमांकन के 25 हजार 423 प्रकरण शामिल हैं। 
इसके साथ ही 30 जून 2024 की स्थिति में एक 
करोड़ 95 लाख 45 हजार नक्शे पर तरमीम के 
लंबित मामलों को भी दर्ज किया जाएगा।

डिजिटल क्रॉप सर्वेक्षण भी होगा : अभियान के 
अंतर्गत एक अगस्त से 15 सितंबर 2024 तक 
फसल डिजिटल क्रॉप सर्वेक्षण किया जाएगा। 
किसानों के खेत पर जाकर फसल का फोटो 
खींचकर जानकारी अद्यतन करने के लिए 
युवाओं का चयन किया जाएगा। युवाओं का 
चयन कर उनको 25 जुलाई तक प्रशिक्षित किया 
जाएगा। राजस्व महा अभियान में आरसीएमएस 
पर प्रकरण दर्ज करने और पूर्व आदेशों का 
खसरों और नक्शे में अमल सुनिश्चित किया 
जाएगा। राजस्व महा अभियान में नि:शुल्क समग्र 
ईकेवायसी और समग्र से खसरे की लिंकिंग की 
सुविधा दी जा रही है। इसके साथ ही स्वामित्व 
योजना में आबादी भूमि के सर्वेक्षण की कार्रवाई 
पूर्ण करने की समय-सीमा निर्धारित की गई है।

गढ़चिरौली
 छत्तीसगढ़ सीमा के पास महाराष्ट्र के गढ़चिरौली में 

बुधवार को पुलिस और नक्सलियों के बीच बड़ी 
मुठभेड़ हुई। इसमें कम से कम 12 नक्सली मारे 
गए। वहीं दो सुरक्षाकर्मी भी मुठभेड़ में घायल 
हो गए।  

गढ़चिरौली के पुलिस अधीक्षक नीलोत्पल ने एजेंसी 
को बताया कि वांडोली गांव में दोपहर में सी 60 
कमांडो और नक्सलियों के बीच भारी गोलीबारी 
हुई और यह छह घंटे तक जारी रही। उन्होंने 
बताया कि पुलिस ने घटनास्थल से माओवादियों 

के 12 शवों के अलावा 3 
एके-47, 2 इंसास राइफल, 
एक कार्बाइन और एक 
एसएलआर सहित सात 
ऑटोमोटिव हथियार बरामद 
किए हैं।
गृह मंत्री ने की 51 

लाख रुपये  
के इनाम की घोषणा
पुलिस के अनुसार मारे गए 
नक्सलियों में से एक की 

पहचान टीपागढ़ दलम के प्रभारी डीवीसीएम 
लक्ष्मण अत्राम उर्फ ​​विशाल अत्राम के रूप 
में हुई। पुलिस अधीक्षक ने कहा, ‘महाराष्ट्र के 
गृह मंत्री देवेंद्र फड़नवीस ने सी 60 कमांडो 
टीमों और गढ़चिरौली पुलिस के लिए 51 लाख 
रुपये के इनाम की घोषणा की है। माओवादियों 
की पहचान और इलाके की सर्चिंग जारी है। 
उन्होंने कहा कि घायल व्यक्तियों में सी 60 के 
एक उप-निरीक्षक और एक जवान शामिल हैं। 
वे खतरे से बाहर हैं एवं उन्हें घटनास्थल से 
हटा दिया गया है और नागपुर स्थानांतरित कर 
दिया गया है। 

हमारा स्वराज 4 इंदौर
इंदौर के पंजाब नेशनल बैंक में दिनदहाड़े 

हुई लूट का पर्दाफाश हो गया है। 
लुटेरा एक रिटायर्ड फौजी निकला, 
जिसे आर्मी ने शराबखोरी और 
स्वास्थ्य कारणों से निकाल दिया 
था। बाद में वह सिक्योरिटी गार्ड की 
नौकरी करने लगा। पंजाब नेशनल 
बैंक में उसने बैंक कर्मचारियों और 
ग्राहकों को गोली मारकर डराया 
और ₹6.64 लाख लूटकर फरार 
हो गया था। पुलिस ने सीसीटीवी 
फुटेज और कॉल डिटेल के आधार 
पर आरोपी सिक्योरिटी गार्ड अरूण 
सिंह को गिरफ्तार कर लिया है। 
अरूण सिंह मूल रूप से उत्तर 
प्रदेश के इटावा का रहने वाला है 
और वर्तमान में इंदौर के हीरानगर 
इलाके में किराए पर रहता था। 
हालांकि पुलिस ने अभी तक उसकी 
गिरफ्तारी की पुष्टि नहीं की। लूट 
की बाकी जानकारियां पुलिस ने प्रेस 
कान्फ्रेंस करके दे दी हैं।

अरूण सिंह ने बैंक कर्मी से मिलकर लूट 
की योजना बनाई थी। लूट के बाद, 
अरूण सिंह ने बाइक से भागने के 
लिए निरंजनपुर रोड का इस्तेमाल 
किया था। लूट के करीब छह घंटे 
बाद अलग अलग टीमों को फुटेज 
ओर कॉल डिटेल के लिए लगाया 
गया था। जिसमें अरूण के बैंक से 
बाइक से निकलने के बाद पुलिस ने 

कई रास्तों के फुटेज तलाशे। इसमें 
वह निरंजनपुर होते हुए पीछे के 
रास्ते हीरानगर इलाके में घुसा। यहां 
से वह श्याम नगर घर तक पहुंचा 
है। यहां पत्नी ओर बच्चों को वारदात 
को लेकर जानकारी नहीं थी। पुलिस 
जब उसके घर पहुंची तो पत्नी को 
ग्रीन कलर की बाइक ओर नकाब 
ओर रेनकोट पहने फुटेज दिखाए। 
उसने पति के होने की पुष्टी की है।

लूट के पैसे से पत्नी को टीवी 
दिया और भाग गया

बुधवार दोपहर प्रेस कॉन्फ्रेंस में पुलिस 
कमिश्नर राकेश गुप्ता ने बताया 
कि बैंक लूटने वाले गार्ड का नाम 
अरुण कुमार सिंह है। वह रिटायर 
फौजी है। 1999 से 2006 तक 
सेना में रह चुका है। शराबखोरी 
और स्वास्थ्य के कारणों से अरुण 
को सेना से बाहर कर दिया था। 
इसके बाद अरुण सिंह सिक्योरिटी 
गार्ड बन गया। वह बैंक ऑफ 
इंडिया की पलासिया ब्रांच पर भी 
नौकरी कर चुका है। इसी वजह से 
उसे बैंक की गतिविधियों के बारे में 
जानकारी थी। आरोपी वारदात वाले 
पंजाब नेशनल बैंक के पास ही डेढ़ 
साल से गोल्ड माइन ज्वेलर्स पर 
सिक्योरिटी गार्ड की नौकरी की। 
वहां उसे पता था कि बैंक में कोई 
गार्ड नहीं है। उसके बाद उसने रैकी 

शुरू कर दी थी। पुलिस के मुताबिक 
बैंक लूटने के बाद आरोपी ने सबसे 
पहले कर्ज के पैसे चुकाए। इसी पैसे 
से अरुण सिंह की पत्नी ने लोटस 
शोरूम से 50 हजार रुपए की टीवी 
खरीदी और फिर फरार हो गया था।

1172 सीसीटीवी कैमरे चेक 
किए गए

पुलिस टीम ने  करीब 1172 सीसीटीवी 
कैमरे चैक किए। इसके बाद पुलिस ने 
कॉम्बिंग गश्त की। सीसीटीवी फुटेज 
देखते देखते पुलिस बापट चौराहे 
तक पहुंची उसके बाद फिर एमआर 
10 पकड़कर गौरी नगर, दीनदयाल 
उपाध्याय नगर, लवकुश आवास 
विहार, अभिनंदन नगर, गौरीनगर से 
वीणा नगर, वीणा नगर से श्याम नगर 
तक पहुंची। इस दौरान सुबह करीब 
4.30 बजे पुलिस को एक घर के 
आगे बाइक खड़ी हुई मिल गई। यह 
मकान सिक्योरिटी गार्ड अरुण सिंह 
का निकला। पुलिस ने तत्काल घर 
का दरवाजा खुलवाया। यहां अरुण 
सिंह की पत्नी प्रीति बाहर आई। उसने 
बताया कि पति मंगलवार शाम 5 बजे 
घर आए थे। इसके बाद वे रात में 
कहीं चले गए। मुझे एक बैग दे गए 
हैं। तलाश लेने पर बैग घर में ही 
मिल गया। इस पर पीएनबी की स्लिप 
लगी थी। बैग से तीन लाख रुपए भी 
बरामद किए गए। 

बिना ब्याज मिलेगा 5 लाख तक का लोन

 मुख्यमंत्री नायब सिंह सैनी ने कहा कि लगभग दो साल 
पहले 14 जून 2022 को अग्निवीर योजना लागू की 
गई थी। इसके तहत चार वर्ष के लिए भारतीय सेना 
में तैनाती की जाती है। अग्निवीर योजना से स्किल्ड 
और एक्टिव युवा तैयार होता है। मुख्यमंत्री ने एलान 
किया कि अग्निवीरों को पुलिस कांस्टेबल, माइनिंग, 
गार्ड, जेल गार्ड और एसपीओ की भर्ती में 10 प्रतिशत 
आरक्षण दिया जाएगा। ग्रुप सी में तीन वर्ष की आयु में 
छूट दी जाएगी। ग्रुप बी में पांच प्रतिशत ग्रुप ए में एक 
प्रतिशत आरक्षण दिया जाएगा। 

अग्निवीर सैनिकों को पांच लाख रुपए तक बिना ब्याज 
का लोन दिया जाएगा। सरकार अग्निवीर सैनिकों को 
यातायात दुर्घटना में घायल होने पर मुआवजा देगी। 
सड़क दुर्घटना में घायलों का पूरा खर्च भी सरकार 
उठाएगी। इसके लिए हर जिले में कमेटी का गठन 
किया गया है। अगर पीड़ित की मौत हो जाती है तो 
परिजनों को मुआवजा मिलेगा। इस खर्च का वहन 
हरियाणा रोड सेफ्टी फंड से किया जाएगा । इस 
स्कीम के तहत बीमाकृत तथा बीमा रहित वाहनों और 
टक्कर मारकर भागने वाले मोटर वाहन दुर्घटनाओं के 

पीड़ितों को कैशलेस उपचार की सुविधा प्रदान की 
जाएगी। इसके अलावा सीएम सैनी ने कहा कि यदि 
कोई अग्निवीर अपना उद्यम स्थापित करेगा तो उसमे 
पांच लाख तक कोई ब्याज नहीं मिलेगा। अग्निवीरों 
को आर्म्ड लाइसेंस दिया जाएगा। उन्होंने कांग्रेस पर 
भी निशाना साधा और कहा कि कांग्रेस ने अग्निवीर 
योजना को लेकर दुष्प्रचार किया है। मुख्यमंत्री ने कहा 
कि अग्निवीर प्रधानमंत्री की लोकहित योजना है। 
इसलिए कांग्रेस इसके बारे में लोगों को भ्रमित करने 
का काम कर रही है। 

हरियाणा में अग्निवीरों 
को 10 प्रतिशत आरक्षण

चंडीगढ़ 4 एजेंसी

हरियाणा सरकार ने अग्निवीरों के 
लिए बड़ी घोषणा की है। मुख्यमंत्री 
नायब सिंह सैनी ने बुधवार को एलान 
किया है कि अग्निवीरों को प्रदेश में 
10 प्रतिशत आरक्षण दिया जाएगा। 
चंडीगढ़ स्थित हरियाणा निवास में 
मुख्यमंत्री नायब सिंह सैनी ने बुधवार 
को प्रेस वार्ता की। इस दौरान सीएम 
सैनी ने अग्निवीरों के लिए कई बड़े 
एलान किए हैं। उन्होंने कहा कि  
हरियाणा में अग्निवीरों को प्रदेश में 
नौकरियों में भर्ती में छूट मिलेगी।

छात्रों के स्वास्थ्य की चिंता : कॉलेज कैंटीन में नहीं मिलेंगे समोसा, कचौरी जैसे अनहेल्दी फूड 
शैक्षणिक संस्थानों में अनहेल्दी फूड की बिक्री पर रोक लगाने और 

कैंटीनों में स्वस्थ भोजन विकल्पों को बढ़ावा देने का अनुरोध 
किया है।

यूजीसी पहले भी जारी कर चुका है एडवाइजरी
नोटिस में यूजीसी ने कहा है कि इस सम्बन्ध में उच्च शिक्षा संस्थानों 

को पहले भी, 10 नवंबर 2016 और 21 अगस्त 2018, 
एडवाइजरी जारी जा चुकी है। इस क्रम में संस्थानों को एक बार 
फिर से चेताया जाता है कि वे अपनी कैंटीन में अनहेल्दी फूड 
की बिक्री पर रोक लगाएं और सिर्फ हेल्दी फूड ही परोसे जाने 
को बढ़ावा दें। ऐसा करके हम गैर-संचारी रोगों की लगातार बढ़ 
रही महामारी पर रोक लगाने में सक्षम हो सकेंगे।

मुख्यमंत्री नायब सिंह सैनी ने की बड़ी घोषणा   इंदौर के पंजाब नेशनल बैंक में दिनदहाड़े हुई लूट का पर्दाफाश

रिटायर्ड फौजी बना लुटेरा, बैंक लूटने के 
बाद पत्नी को 50 हजार का टीवी दिलाया 

मध्य प्रदेश में राजस्व महाभियान 2.0 का शुभारंभ आज से

नामांतरण 30 दिन, बंटवारा 90 दिन 
और सीमांकन 45 दिन में होगा

गढ़चिरौली में मुठभेड़, 12 माओवादी 
ढेर दो सुरक्षाकर्मी घायल 

23 लाख बच्चों को फैसले का इंतजार  
40 से अधिक याचिकाओं पर सुप्रीम 

कोर्ट आज करेगा सुनवाई
नई दिल्ली 4 एजेंसी

 सुप्रीम कोर्ट विवादों से घिरी मेडिकल प्रवेश परीक्षा नीट-यूजी 2024 से जुड़ी 
याचिकाओं पर गुरुवार (18 जुलाई) को सुनवाई करेगा। यह परीक्षा 5 
मई को आयोजित की गई थी। सर्वोच्च न्यायालय की वेबसाइट पर 18 
जुलाई की अपलोड की गई वाद सूची के अनुसार, मुख्य न्यायाधीश डी 
वाई चंद्रचूड़, न्यायमूर्ति जे बी पारदीवाला और न्यायमूर्ति मनोज मिश्रा 
की पीठ 40 से अधिक याचिकाओं पर सुनवाई करेगी। इनमें राष्ट्रीय 
परीक्षा एजेंसी (एनटीए) की याचिका भी शामिल है।

शीर्ष अदालत ने 11 जुलाई को परीक्षा रद्द करने, दोबारा परीक्षा कराने और 
नीट-यूजी 2024 के आयोजन में कथित गड़बड़ी की जांच की मांग 
वाली याचिकाओं सहित अन्य याचिकाओं पर सुनवाई 18 जुलाई तक 
के लिए स्थगित कर दी थी, क्योंकि कुछ पक्षों को केंद्र और एनटीए 
के जवाब अभी तक नहीं मिले हैं। पीठ ने कहा था कि उसे परीक्षा के 
संचालन में कथित अनियमितताओं की जांच में हुई प्रगति पर केंद्रीय 
जांच ब्यूरो (सीबीआई) से स्थिति रिपोर्ट प्राप्त हुई है।

 बता दें कि 5 मई को 571 शहरों में 4,750 केंद्रों पर 23.33 लाख से अधिक 
छात्रों ने परीक्षा दी थी, जिसमें 14 विदेशी शहर भी शामिल थे। केंद्र और 
एनटीए ने शीर्ष अदालत में दायर अपने पहले के हलफनामों में कहा था 
कि परीक्षा को रद्द करना सही नहीं होगा और बड़े पैमाने पर गोपनीयता के 
उल्लंघन के किसी भी सबूत के अभाव में लाखों ईमानदार उम्मीदवारों 
को ‘गंभीर रूप से खतरे में डाल देगा’। करेगा सुनवाई

हमारा स्वराज 4 भोपाल
मुख्यमंत्री डॉ. मोहन यादव की केंद्रीय गृह 

एवं सहकारिता मंत्री अमित शाह से 
दिल्ली में मुलाकात हुई। मुख्यमंत्री 
डॉ. यादव ने मुलाकात के बाद 
बताया कि उनसे प्रदेश के विभिन्न 
विकास के मुद्दों पर मार्गदर्शन प्राप्त 
हुआ। मुख्यमंत्री का फोकस प्रदेश 
में निवेश बढ़ाने पर है। इसको लेकर 
जीआईएस के पहले रीजनल समिट 
का आयोजन किया जा रहा है। 
इसकी तैयारियों से लेकर उद्यमी और 
निवेशकों से खुद मुख्यमंत्री चर्चा कर 
रहे है। इसके अलावा चर्चा है कि 

सीएम की दिल्ली में पार्टी के वरिष्ठ 
नेताओं से मुलाकात के बाद मंत्रियों 
को जिलों को प्रभार देने पर मुहर लग 
सकती है। इसमें क्षेत्रीय और जातिगत 
समीकरणों को ध्यान में रखा जाएगा। 
वहीं, इसके अलावा विजयपुर से 
छह बार के विधायक रामनिवास 
रावत के भाजपा में शामिल होने के 
बाद कैबिनेट मंत्री बनाया गया है। 
उनके मंत्री पद की शपथ लेने के 9 
दिन बाद भी रावत को विभ्ज्ञाग का 
आवंटन नहीं हुआ है। ऐसे में अब 
कयास लगाए जा रहे है कि सीएम के 
दिल्ली दौरे के बाद उनको विभाग का 
आवंटन भी हो सकता है।

सीएम डॉ. मोहन यादव ने अमित 
शाह से की मुलाकात, विकास के 

मुद्दों को लेकर की चर्चा
हमारा स्वराज 4 भोपाल

मध्य प्रदेश में विद्यार्थियों को विज्ञान के विभिन्न आयामों से अवगत 
कराने के लिए इसरो के सहयोग से अगस्त माह में प्रदेश को 
सभी संभागों में मेलों का आयोजन किया जाएगा यह आयोजन  
मध्य प्रदेश विज्ञान एवं प्रौद्योगिकी परिषद (मैपकास्ट) द्वारा किया 
जाएगा। खास बात है कि इन मेलों में इसरो की स्पेस आन 
व्हील्स बसें भी मौजूद रहेंगी, जो इसरो की तकनीकी का प्रदर्शन 
करेंगी। अगस्त माह में आयोजित होने वाले ये मेले प्रदेश के सभी 
संभागीय मुख्यालयों में आयोजन किया जा रहा है। 

जाने क्यों आयोजित किया जा रहे हैं यह विज्ञान मेले
मैप कॉस्ट के वैज्ञानिकों का कहना है कि विज्ञान मेले जिज्ञासा, 

आलोचनात्मक सोच और व्यावहारिक शिक्षा को बढ़ावा 
देकर शिक्षा में महत्वपूर्ण भूमिका निभाते हैं। मैपकास्ट के 
महानिदेशक डॉ. अनिल कोठारी का कहना है कि छात्रों को 
कक्षा से परे वैज्ञानिक अवधारणाओं का पता लगाने के अवसर 
प्रदान करते हैं, उन्हें प्रश्न पूछने, प्रयोग करने और परिणामों 
का स्वतंत्र रूप से विश्लेषण करने के लिए प्रोत्साहित करते 
हैं। अपनी परियोजनाओं की योजना बनाने, उन्हें क्रियान्वित 
करने और प्रस्तुत करने की प्रक्रिया के माध्यम से छात्र 
अनुसंधान, संचार और समस्या-समाधान जैसे आवश्यक 
कौशल विकसित करते हैं।

कालेज परिसरों में दो दिन किए जाएंगे
विज्ञान मेले मध्य प्रदेश के उच्च शिक्षा विभाग व तकनीकी शिक्षा विभाग 

के सहयोग से विज्ञान मेलों को आयोजन माडल कालेज परिसरों 
में दो दिन किया जाएगा। राज्य सरकार की पहल पर ऐसे मेले 
पहली बार आयोजित किए जा रहे हैं, जो विद्यार्थियों के साथ ही 

जनसामान्य के लिए भी उपयोगी होंगे। अंतरिक्ष विज्ञान पर केंद्रित 
गतिविधियां, संवाद सत्र और प्रतियोगिताएं इनमें होंगी। तिथि और 
स्थान का निर्धारण करने के लिए 18 अगस्त को बैठक होगी।

12 साल बाद मप्र में होगी नेशनल चिल्ड्रन कांग्रेस
अगस्त माह में ही भोपाल में नेशनल चिल्ड्रन साइंस कांग्रेस का आयोजन 

भी किया जाना था लेकिन अपरिहार्य कारणों से केंद्र सरकार ने 
इसकी आगे तिथि आगे बढ़ा दी है। यह आयोजन अब नवंबर माह 
में आयोजित किया जाए। खास बात यह है कि यह आयोजन 12 
साल बाद मप्र में हो रहा है। विज्ञान एवं प्रौद्योगिकी विभाग, भारत 
सरकार के सहयोग से कांग्रेस रवींद्र भवन में आयोजित होगी। दोनों 
आयोजनों के लिए तैयारियां शुरू हो गई हैं।

प्रदर्शन,संवाद और पुरस्कार होंगे मुख्य आकर्षण 
डॉ. कोठारी ने बताया कि विज्ञान एवं प्रौद्योगिकी विभाग, भारत सरकार की 

ओर से नेशनल चिल्ड्रन साइंस कांग्रेस का आयोजन हर वर्ष किया 
जाता है। गत वर्ष यह आयोजन गांधी नगर, गुजरात में हुआ था। 12 
साल बाद इसकी मेजबानी का अवसर मप्र को मिला है। पहले यह 
28 से 31 अगस्त में होनी थी, लेकिन अब दीपावली के बाद होगी। 
नेशनल चिल्ड्रन साइंस कांग्रेस में देश भर के 30 प्रदेशों से राज्य 
स्तर पर चयनित बच्चों के माडल प्रदर्शित किए जाएंगे। पूरे देश से 
आठ सौ बच्चे इसमें भाग लेंगे। प्रदर्शन,संवाद और पुरस्कार कांग्रेस 
के मुख्य आकर्षण होंगे।

इसरो के सहयोग से एमपी के सभी संभागों में लगेंग े
विज्ञान मेले, तकनीकी बताएंगी स्पेस ऑन व्हील्स बसें

हमारा स्वराज 4 भोपाल
मध्य प्रदेश कांग्रेस कमेटी जहां एक तरफ नई कार्यकारिणी के गठन में 

जुटी हुई है, वहीं पार्टी के नेताओं और कार्यकर्ताओं के बीच की 
कलह थामने का नाम नहीं ले रही है। ऐसा कोई दिन नहीं जाता 
जिस दिन कोई नेता पार्टी विरोधी बयान न दे या आपसी झगड़े 
ना हों। जानकारी के अनुसार 20 जुलाई के बाद किसी दिन नई 
कार्यकारिणी की घोषणा हो सकती है। इसको लेकर  20 जुलाई 
को मध्य प्रदेश प्रभारी भवर जितेंद्र सिंह ने राजनीतिक मामलों की 
समिति की बैठक बुलाई है। इसमें वरिष्ठ नेताओं से चर्चा के बाद 
नई टीम की सूची को अनुमोदन के लिए केंद्रीय संगठन को प्रस्तावित 
कर दिया जाएगा।

50% युवाओं को मौका देने का फैसला
प्रदेश के नवनियुक्त और युवा प्रदेश अध्यक्ष जीतू पटवारी प्रदेश की नई 

कार्यकारिणी में 50 प्रतिशत से अधिक पद युवाओं को देने पर 
जोर दिया था अब इस पर सहमति बन चुकी है। गौरतलब है कि 
विधानसभा चुनाव में पार्टी की हार के बाद पूर्व मुख्यमंत्री एवं प्रदेश 

कांग्रेस अध्यक्ष कमल नाथ को पद से हटा दिया था। उनके स्थान 
पर युवा और अन्य पिछड़ा वर्ग से आने वाले जीतू पटवारी को 
संगठन की बागडोर सौंपने के साथ कमल नाथ द्वारा बनाई गई प्रदेश 
कार्यकारिणी को भंग कर दिया था।

पार्टी में रोज रोज हो रहे विवाद 
मध्य प्रदेश कांग्रेस कमेटी में संघटनात्मक विस्तार के बीच पदों की 

लालसा रखने वाले नेताओं के बीच हर दिन विवाद की स्थिति 

बन रही। एक दिन पहले ही मध्य प्रदेश महिला कांग्रेस कमेटी की 
बैठक में सीधी की पूर्व जिला अध्यक्ष मधु शर्मा और कांग्रेस की 
राष्ट्रीय महिला विभाग की अध्यक्ष अलका लांबा के बीच जमकर 
कहां सुनी हो गई इसके बाद उन्होंने मीडिया के सामने पूरी बात 
रख दी। वहीं कई नेता प्रदेश में अलग-अलग प्रदेश अध्यक्ष के 
खिलाफ बयान बाजी करते नजर आ रहे हैं। अब देखना यह होगा 
कि प्रदेश कांग्रेस की नई कार्यकारिणी में कितना बदल वी और 
कितना नयापन होगा।

कार्यकारिणी में सभी वर्गों के साथ क्षेत्र का होगा 
प्रतिनिधित्व 

कांग्रेस सूत्रों से मिली जानकारी के अनुसार नई कार्यकारिणी में हर वर्ग, 
हर क्षेत्र को साधने की कोशिश की जा रही है। यह पहले ही तय हो 
चुका है कि कार्यकारिणी बड़ी नहीं होगी। सभी वर्गों के साथ क्षेत्र 
का प्रतिनिधित्व रखा जाएगा। युवाओं को 50 प्रतिशत से अधिक 
पद दिए जाएंगे। प्रदेश कांग्रेस द्वारा सभी पदाधिकारियों को न केवल 
कार्यक्रम दिए जांएगे बल्कि उन्हें प्रवास करके रिपोर्ट भी देनी होगी। 
यही व्यवस्था जिला इकाइयों के लिए भी लागू होगी।

एमपी कांग्रेस 20 जुलाई के बाद जारी करेगी नई कार्यकारिणी

राजधानी भोपाल समेत कई जिलों में बुधवार को दोपहर बाद बारिश 

का दौर शुरू हो गया। मौसम विभाग के वैज्ञानिकों का कहना है 
कि मानसून ट्रफ मध्यप्रदेश से गुजर रही है। वहीं, साइक्लोनिक 
सर्कुलेशन और लो प्रेशर एरिया भी एक्टिव है। इस कारण पूरे प्रदेश 
में आंधी-बारिश का स्ट्रॉन्ग सिस्टम है। बारिश से नर्मदा समेत अन्य 
नदियां भी उफान पर आ रही हैं। राधानी भोपाल में शाम चार बजे 
से गरज-चमक के साथ तेज बारिश हो रही है। इससे पहले दिन 
में उमस रही।

मौसम विभाग ने मध्यप्रदेश के नर्मदापुरम, आगर-मालवा, मंदसौर, 
छिंदवाड़ा और पांढुर्णा जिले में भारी बारिश का अलर्ट है। नीमच, 
मुरैना, ग्वालियर, छतरपुर के खजुराहो और पन्ना में आकाशीय 
बिजली गिरने या चमकने और मध्यम गरज के साथ बारिश होने 

की संभावना जताई है। पन्ना टीआर, नरसिंहपुर, रायसेन भीमबेटका, 
सिवनी, बालाघाट, सीहोर, देवास, शाजापुर, बुरहानपुर के साथ-
साथ दक्षिण विदिशा, दक्षिण सागर, दक्षिण दमोह, पश्चिम शिवपुरी, 
दक्षिण गुना, उत्तरी टीकमगढ़, श्योपुर में बिजली के साथ हल्की 
आंधी का अनुमान है। कलां, भिंड, दतिया, सतना, चित्रकूट, रीवा, 
कटनी, जबलपुर एपी, मंडला कान्हा, डिंडोरी, अनुपपुर अमरकंटक, 
उमरिया बांधवगढ़, शहडोल, भोपाल बैरागढ़ एपी, बैतूल, हरदा, 
खंडवा,  शाम के समय खरगोन, बड़वानी बावनगजा, अलीराजपुर, 
झाबुआ, रतलाम धोलावाड, धार मांडू, इंदौर एपी और उज्जैन 
महाकालेश्वर में भारी बारिश होने की संभावना व्यक्त की है। 

राजधानी भोपाल में लगातार बारिश होने से प्रदेश के बड़े डैम और 
तालाब में भी पानी बढ़ रहा है। भोपाल की लाइफ लाइन बड़ा 
तालाब में 1659.50 फीट पानी जमा हो गया है। सीहोर के कोलार, 
शहडोल के बाणसागर, खंडवा के ओंकारेश्वर, जबलपुर के बरगी, 

नर्मदापुरम के तवा डैम, भोपाल के कलियासोत डैम में भी एक से 
दो फीट तक पानी बढ़ा है
आगे दो दिन इन जिलों में होगी तेज बारिश

मौसम विभाग के सीनियर वैज्ञानिक वेद प्रकाश ने बताया कि वेस्टर्न 
डिस्टरबेंस (पश्चिमी विक्षोभ) और साइक्लोनिक सर्कुलेशन 
के सक्रिय रहने के चलते भोपाल, खरगोन, खंडवा, छिंदवाड़ा, 
शिवपुरी, पांडुना और अनूपपुर में 18 जुलाई को ज्यादा बारिश 
रहेगी और 19 जुलाई से प्रदेश के सभी जिलों में जोरदार बारिश 
और थंडरस्टर्म दर्ज किया जाएगा। 18 और 19 जुलाई को देवास, 
सीहोर, सागर, सिवनी, मंडला, बालाघाट में तेज बारिश हो सकती 
है। भोपाल, इंदौर, उज्जैन, ग्वालियर, जबलपुर समेत प्रदेश के अन्य 
जिलों में भी हल्की बारिश, आंधी या गरज-चमक की स्थिति बनी 
रहेगी।

 एमपी के कई जिलों में बारिश का दौर जारी, आंधी-बारिश का स्ट्रॉन्ग सिस्टम एक्टिव 

राज्य सरकार ने अन्य पिछड़ा वर्ग की 

छात्रवृत्ति के विवाद के समाधान के 
लिए सात मंत्रियों और राज्य मंत्रियों 

की कमेटी बनाई है। दरअसल, अन्य 
पिछड़ा वर्ग के छात्रों को अनुसूचित 
जनजाति और जाति के छात्रों से कम 
छात्रवृत्ति मिलने को लेकर खींचतान 
चल रही है। अब सरकार मंत्री समूह 
की रिपोर्ट के आधार पर फैसला 
करेगी। इसके बाद मुख्यमंत्री डॉ. 
मोहन यादव मंत्री समूह के प्रस्ताव 

पर अंतिम मुहर लगाएंगे। यह समिति 
एक सप्ताह में अनुसूचित जाति, 
जनजाति और अन्य पिछड़ा वर्ग 
के छात्रों को अलग-अलग विभागों 
की तरफ से मिलने वाली छात्रवृत्ति 
योजना के सरलीकरण, एकरूपता 
और छात्रावास व्यवस्था में सुधार 
के संबंध में एक सप्ताह में अपनी 
अनुशंसाएं जनजातीय कार्य विभाग 
के माध्यम से मुख्यमंत्री को प्रस्तुत 
करेगी। 

विजय शाह की अध्यक्षता में बनी समिति 
शासन की तरफ से जनजातीय कार्य विभाग 

के मंत्री विजय शाह को कमेटी का 
सदस्य बनाया गया है। इसके अलावा 
अनुसूचित जाति कल्याण, स्कूल 
शिक्षा, उच्च शिक्षा, तकनीकी शिक्षा, 
पिछड़ा वर्ग एवं अल्पसंख्यक कल्याण 
राज्य मंत्री, चिकित्सा शिक्षा विभाग 
के राज्य मंत्री को सदस्य बनाया गया 
है। इसके अलावा संबंधित विभागों 
के वरिष्ठ अधिकारियों को भी सदस्य 
बनाया गया है।

ओबीसी छात्रवृत्ति विवाद सुलझाने 
मंत्रियों की कमेटी गठित, समानता और 

छात्रावास व्यवस्था पर देगी रिपोर्ट

मध्य प्रदेश इको टूरिज्म बोर्ड के सीईओ 

समिता राजोरा, सीसीएफ इंदौर नरेंद्र 
कुमार सनोदिया, कलेक्टर प्रियंक 
मिश्रा ने बुधवार को बाग में स्थापित 
हो रहे राष्ट्रीय जीवाश्म उद्यान हेतु 
विकसित की जा रही विभिन्न साइट्स 
का अवलोकन किया गया। साथ ही 
इन साइट्स पर पर्यटकों को लाने के 
लिए आवश्यक सुविधाएं, साइट्स 
को संरक्षित करने तथा साइन बोर्ड 
लगाने के निर्देश दिए गए। राष्ट्रीय 

जीवाश्म उद्यान को आकर्षण का केंद्र 
बनाने के लिए तथा मानचित्र में बाग 
क्षेत्र में करोड़ों साल पुरानी जीवाश्मों 
के महत्व को आम जनता पहुंचाने 
के उद्देश्य से विशेष रुप से बीरबल 
साहनि इंस्टीट्यूट लखनऊ के 
निदेशक महेश ठक्कर एवं वैज्ञानिक 
शिल्पा शर्मा द्वारा सभी साइट्सस का 
अवलोकन किया गया। इस अवसर 
पर डीएफओ अशोक सोलंकी धार के 
जीवाश्म के विशेषज्ञ विशाल वर्मा, 
सहायक आयुक्त बृजकांत शुक्ला, 
डीएटीसीसी के प्रवीण शर्मा सहित 
अन्य अधिकारी भी उपस्थित रहे।

बाग में जीवाश्म उद्यान के लिए 
विकसित की जा रही विभिन्न 
साइट्स का किया अवलोकन

हमारा स्वराज 4 धार
पीथमपुर के सेक्टर एक थाना पुलिस 

ने मोबाइल चोरी करने वाले दो 
आरोपियों को पुलिस ने पकड़ा है। 
थाना प्रभारी संतोष कुमार दूधी ने 
बताया कि दो दिन पहले महू आर्मी 
के ट्रेनिंग अधिकारी ने थाने पर सूचना 
दी थी कि महेंद्रा कंपनी के पास एक 
बाइक पर सवार दो युवकों ने उनका 
फोन छीन कर फरार हो गए हैं। आर्मी 
के ट्रेनी अधिकारियों के साथ हुई इस 
घटना को पुलिस ने गंभीरता से लिया। 

पुलिस को मंगलवार शाम सूचना मिली 
कि मुंबई आगरा राष्ट्रीय राजमार्ग 
पर युवराज ढाबे के पास दो युवक 
बाइक (क्रमांक एम पी 43 ई एफ 
0224) पर सवार हो कर कुछ 

मोबाइल बेचने की फिराक में हैं।
पुलिस ने दोनों युवकों को दबोच लिया। 

पूछताछ में दोनों युवकों ने मोबाइल 
लूटना कबूल किया। दोनों युवक के 
अन्य थानों में भी केस दर्ज हैं। दोनों 
आरोपी अभिषेक पिता घनश्याम 
पटेल निवासी माचल और पुष्पेंद्र 
पिता राधेश्याम मोनिया निवासी 
बेटमा हैं। पुलिस ने दोनों आरोपियों 
से 29 मोबाइल एक बाइक जब्त 
कर करीब 3 लाख का माल 
बरामद किया। इस कार्रवाई में थाना 
प्रभारी संतोष कुमार दूधी, सहायक 
उपनिरीक्षक के के परिहार, अशोक 
दुबे, प्रधान आरक्षक मनीष चौहान, 
सूरज तिवारी, महेश यादव, पवन 
अमलियार, आरक्षक शैलेंद्र सिंह 
भदोरिया, राहुल हिरवे की भूमिका 
रही।

29 मोबाइल और बाइक सहित दो 
चोरोें को पुलिस ने धरदबोचा

परम पूज्य साध्वी जी श्री शाश्वत प्रिया श्री जी महाराज साहब आदि ठाणा का धार नगर 

में भव्य मंगल प्रवेश संपन्न हुआ। प्रवेश के दौरान चल समारोह की शुरुआत छत्री 
चौराहा से हुई, यहां से नगर के विभिन्न मार्गों से होता हुआ समाज का जुलूस श्री 
राजेंद्र भवन बड़ा रावला पहुंचा। जहां पर समाज का मुख्य कार्यक्रम आयोजित किया 
गया था, गुरु पूजन एवं परम पूज्य साध्वी जी भगवान को कांबली वोहराने का लाभ 
झमकलाल मनोहरलाल तांतेड परिवार के द्वारा लिया गया। साथ ही शास्त्र वोहराने का 
लाभ राजेश जैन वास्तुविद एवं सुधीर पावेचा परिवार द्वारा लिया गया। उसके पश्चात 
अतिथियों एवं प्रवेशोत्सव लाभार्थी पावेचा परिवार का अभिनंदन किया गया। केंद्रीय 
राज्य मंत्री सावित्री ठाकुर एवं भारतीय जनता पार्टी के जिला अध्यक्ष मनोज सोमानी 
भी कार्यक्रम में मौजूद रहे। समाज की सभा को संबोधित करते हुए मुख्य अतिथि 
श्रीमती ठाकुर ने अपने उद्बोधन में कहा कि देश में संस्कार और संस्कृति को सजाने में 
जैन समाज का अमूल्य योगदान हैा जिला अध्यक्ष श्री सोमानी ने कहा कि जैन समाज 
के त्याग,  तप और तपस्या की अनंत अनुमोदन की। परम पूज्य साध्वी जी भगवंत ने 
अपने प्रवचन में जिन शासन की महिमा का वर्णन किया और यह चातुर्मास गुरु की 
कृपा से मिला है इसलिए यह गुरु तत्व चातुर्मास है इसका उल्लेख किया। जानकारी 
देते हुए पीयूष जैन ने बताया कि कार्यक्रम में जैन श्री संघ के अध्यक्ष एवं चातुर्मास 
समिति के अध्यक्ष प्रकाश बाफना, अध्यक्ष वर्धमान सुराणा,  झमकलाल तांतेड, 
विजय मेहता, मनोहरलाल तांतेड, मनोज श्रीमाल, श्रीमान सुधीर पावैचा, प्रकाश 
डूंगरवाल, राजेंद्र छजलानी, महेंद्र अम्बोर, अनिल छाजेड़, राजेश जैन, अतुल रांका, 
प्रवीण गुप्ता, शरद धोका, विपिन लूनिया, सचिन श्रीमाल, सचिन बाफना, अमित 
डूंगरवाल सहित जैन समाज के समाज जन बड़ी संख्या में उपस्थित थे। कार्यक्रम का 
संचालन मोहित तांतेड ने किया। आभार महावीर पावेचा के द्वारा किया गया।

यह चातुर्मास गुरु की कृपा से मिला है इसलिए 
यह गुरु तत्व चातुर्मास- साध्वी जी भगवंत

सिटी रिपोर्टर 4 दतिया
दतिया में सनसनीखेज वारदात सामने आई है। जहां शराब पीने के दौरान दो दोस्त आपस 

में भिड़ गए। इसमें एक दोस्त ने दूसरे दोस्त पर कट्टे से फायर कर दिया। इससे 
गोली युवक के गर्दन में जाकर फंस गई। इस घटना से इलाके में सनसनी फैल गई। 

घटना की जानकारी मिलते 
ही कोतवाली पुलिस मौके 
पर पहुंची और मामले की 
जांच में जुट गई है। वहीं 
घायल को जिला अस्पताल 
से उपचार के लिए ग्वालियर 
रेफर किया गया है। घटना 
झांसी रोड रामनगर कॉलोनी 
में  करीब 6 बजे की है। 
कॉलोनी में रहने वाला युवक 
अनिल पिता ठाकुरदास 

अहिरवार अपने दोस्तों के साथ शराब पी रहा था। तभी किसी बात को लेकर उसका 
विवाद दोस्त कन्हैया कुशवाहा के साथ हो गया। विवाद के दौरान कन्हैया कुछ समय 
के लिए कहीं निकला और कट्टा लेकर वापस पहुंचा। इस दौरान उसने किसी से बात 
नहीं की सीधे फायर कर दिया। फायर करने के बाद आरोपी मौके से भाग निकला। 
वहीं मौके पर अफरातफरी मच गई। कॉलोनी वासियों ने पुलिस को सूचना दी। पुलिस 
मौके पर पहुंची और घायल को उपचार के लिए अस्पताल भेजा। वहीं कोतवाली 
टीआई धीरेंद्र मिश्रा अस्पताल पहुंचे और घायल से पूरे घटना की जानकारी ली। 
फिलहाल आरोपी की तलाश में पुलिस जुटी हुई है।

दतिया में युवक ने शराब के नशेमें अपने ही 
दोस्त पर किया फायर, गर्दन में फंसी गोली

सिटी रिपोर्टर 4 जबलपुर
किशोरी को हुए यूरिन इंफेक्शन से कटनी 

के दो स्पा सेंटर में चल रहे देह 
व्यापार का खुलासा हुआ है। पुलिस 
ने किशोरी से दुष्कर्म करने वाले 
नाबालिग किशोर, उसकी बड़ी मां 
तथा एक स्पा सेंटर संचालिका को 
गिरफ्तार कर लिया है। दूसरा स्पा 
सेंटर संचालक फरार है, जिसकी 
सरगर्मी के साथ तलाश जारी है। 
पुलिस अधीक्षक कटनी अभिजीत 
रंजन के अनुसार जबलपुर निवासी 
किशोरी ने घमापुर थाने में रिपोर्ट दर्ज 
करवाई थी। घमापुर पुलिस ने शून्य 
के तहत प्रकरण दर्ज कर विवेचना के 
लिए केस डायरी कटनी भिजवाई थी। 
किशोरी ने शिकायत में बताया था कि 
स्पा सेंटर में काम करने वाला एक 
नाबालिग युवक ने शादी का प्रलोभन 
देकर उसके साथ दुराचार किया था।  

किशोरी ने अपने 164 के बयान में बताया 
कि रांझी जबलपुर निवासी उसकी 
बड़ी मां ने जबरदस्ती कटनी स्थित 
दो स्पा सेंटर में काम पर लगाया था। 
दोनों स्पा सेंटर में उससे देह व्यापार 
करवाया जाता था। इस दौरान स्पा 
सेंटर में उसकी दोस्ती एक नाबालिग 

किशोरी से हुई थी। किशोर ने भी 
शादी का प्रलोभन देकर उसके 
साथ शारीरिक संबंध स्थापित किए। 
किशोरी के बयान के आधार पर 
पुलिस ने किशोरी की बड़ी मां, ग्लैमर 
स्पा सेंटर की संचालिका सावित्री दुबे 
तथा किशोरी को गिरफ्तार कर लिया 
है। दूसरे स्पा सेंटर का संचालक 
शरिफ फरार है, जिसकी सरगर्मी से 
तलाश जारी है।

डीएसपी आजाक प्रभात शुक्ला के 
अनुसार प्रारंभिक जांच में यह बात 
सामने आई है कि किशोरी को स्पा 
सेंटर में काम छोड़कर जबलपुर 
वापस लौट गई थी। किशोरी के 
पेट में दर्द बना रहता था। इसके 
कारण उसका यूरिन टेस्ट करवाया 
गया था। इस दौरान इस बात का 
खुलासा हुआ कि किशोरी के साथ 
लगातार इंटर कोर्स किया गया है। 
इसके बाद किशोरी ने घमापुर थाने 
पहुंचकर सिर्फ नाबालिग किशोर 
के खिलाफ रिपोर्ट दर्ज कराई थी। 
किशोरी के बयान के आधार पर 
आरोपियों के खिलाफ पॉक्सो, देह 
व्यापार, एससी एसटी एक्ट सहित 
अन्य धाराओं के तहत प्रकरण दर्ज 
कर लिया गया है।

यूरिन इंफेक्शन से हुआ स्पा सेंटर 
में देह व्यापार का खुलासा, दो 
महिला सहित तीन गिरफ्तारसिटी रिपोर्टर 4ग्वालियर

ग्वालियर में 27 परिवारों के साथ बड़ी घटना होने से टल गई। 
थाटीपुर की नेहरू कॉलोनी में बनी गोल्डन टॉवर मल्टी का 
अचानक एक पिलर टूट गया। जब पूरी बिल्डिंग एक ओर 
झुकने लगी तो लोग अंदर से निकलकर सड़क पर आ गए। 
सूचना मिलने के बाद सभी प्रशासनिक अधिकारी और नगर 
निगम के अधिकारी मौके पर पहुंचे और पूरी मल्टी को खाली 
कराया गया। बताया जा रहा है कि चार मंजिला मल्टी 8 साल 
पुरानी है। घटना के बाद सभी 27 परिवार सदमे में हैं और 
पूरी तरह बेघर हो चुके हैं।

मल्टी में रहने वाले लोग और आसपास रहने वाले लोगों का कहना 
है कि एक-दो दिन से मल्टी में कुछ आवाज आ रही थी। 
पिलर पर नजर पड़ी तो आरसीसी के साथ लोहे के सरिए तक 
टूट चुके थे। मल्टी के 301 फ्लैट में दरार बताई गई। जिस 
जगह पिलर टूटा है, वहां जैक लगाकर बिल्डिंग को साधा गया 
है। बताया जा रहा है यह मल्टी बिल्डर मोहन बांदिल ने बनाई 
थी। घटना के बाद पुलिस, नगर निगम, रेस्क्यू टीम भी मौके 
पर पहुंच गई थीं। स्थानीय निवासियों ने बताया कि एक समय 
के लिए तो ऐसा लगा कि अब मल्टी गिर ही जाएगी, इसलिए 
सब कुछ छोड़कर बाहर आ गए। इतना भी समय नहीं मिला 
कि बना हुआ खाना साथ ला पाते। सभी 27 परिवार अब 
अपने रिश्तेदारों के यहां समय गुजार रहे हैं। इसमें कई ऐसे हैं, 

जिन्होंने पूरी जिंदगी में एक-एक पाई जोड़कर इस मल्टी में 
फ्लैट लिया था लेकिन अब उन्हें अपनी ही घर में जाने से डर 
लग रहा है। अब मल्टी में कोई न जाए, इसके लिए मल्टी के 
दोनों तरफ बैरिकेड लगाकर पुलिस जवान तैनात कर दिए गए 
हैं। वहीं पूरी मल्टी खाली कर ली गई है।

 निगम इंजीनियर के मुताबिक बिल्डिंग का पिलर फेल हो गया। 
पिलर के सरिए सही तरीके से नहीं बंधे थे। आरसीसी का 
इस्तेमाल ठीक से नहीं किया। मल्टी में कॉलम की संख्या भी 
कम है, जिससे स्थिति बनी। नगर निगम की ओर से मल्टी 
में किसी भी व्यक्ति का प्रवेश न हो और  जब तक बिल्डिंग 
को पूरी तरह सुरक्षित घोषित नहीं किया जाता है, वहां कोई 
नहीं रह सकता। इसके लिए वहां पर सूचना दीवाल पर चस्पा 
कर दी गई है।

इस बड़ी घटना को लेकर नगर निगम के अफसर बचते हुए नजर 
आ रहे हैं नगर निगम के अधिकारियों का कहना है कि मामले 
में मल्टी बनाने वाली बिल्डरों पर कार्रवाई की जा रही है। 
इसके लिए जांच के आदेश दे दिए हैं वहीं बिल्डर को नोटिस 
भी जारी किए जा चुके हैं। अब सबसे बड़ा सवाल यह है कि 
मल्टी में कई खामियां होने के बावजूद निगम के अधिकारियों 
ने इस मल्टी को कैसे पास कर दिया। इससे सवाल उठता है 
कि शहर के अंदर सैकड़ों ऐसी मल्टी हैं जो मानक के अनुरूप 
नहीं बनी हैं जिसमें हजारों की संख्या में परिवार रह रहे हैं। उन 
पर भी एक बड़ा संकट मंडरा रहा है।

ग्वालियर में मल्टी का 
पिलर अचानक टूटा

27 परिवारों की जान बची 

सिटी रिपोर्टर 4श्योपुर
श्योपुर जिले के ओछापुर की खदान में दो 

नाबालिगों की डूबने से मौत हो गई। 
दोनों चचेरे भाई थे। बताया जा रहा है 
कि 12 साल का बच्चा खदान के पास 
खड़ा था, उसका पैर फिसला और 
पानी में जा गिरा। ये देख 17 साल 
का उसका भाई बचाने के लिए पानी 
में कूद गया।

ओछापुरा में मो रोड के पास अवैध पत्थर 
खदान है। ओछापुरा थाना प्रभारी जय 
सिंह रघुवंशी ने बताया कि धर्मेंद्र और 
रामवतार माली रिश्तेदार के साथ 
बकरियां चराने खदान के पास गए थे। 
जब बकरियों को पानी पिलाने लगे 
तो धर्मेंद्र का पैर फिसला और वह 
डूबने लगा। भाई को डूबता देखकर 
रामावतार भी खदान में कूद गया। 
दोनों को ही तैरना नहीं आता था। जब 

तक लोग वहां पहुंचे दोनों की मौत हो 
चुकी थी। पुलिस ने मर्ग कायम कर 
शवों को पोस्टमॉर्टम के लिए भेजा।

परिजन प्रभुलाल का कहना है कि बच्चे 
घर से बकरी चराने के लिए निकले 
थे। खदान अवैध थी, जिसमें बहुत 
पानी भरा था। बच्चे शायद नहाने 
लगे या गिर गए, पता नहीं। पानी में 
डूबकर उनकी मौत हुई है। विजयपुर 
एसडीएम बीएस श्रीवास्तव का 
कहना है कि खदान अवैध है, जिससे 
ग्रामीण अपनी जरूरत के हिसाब से 
पत्थर निकालते हैं। आगे इस तरह 
की घटना न हो इसके लिए इंतजाम 
कराएंगे और मृतकों को शासन की 
गाइडलाइन के हिसाब से 4-4 लाख 
रुपए दिए जा रहे हैं। दो साल पहले 
भी ओरछापुर के पास बड़ागांव में 
पत्थर खदान में दो बच्चों की डूबने 
से मौत हो गई थी।

खदान में डूबने से दो नाबालिगों की 
मौत, एक पैर फिसलने से पानी में 
गिरा तो दूसरा भाई बचाने कूदा

हमारा स्वराज 4 धार
इंदौर में बुधवार को सुबह राजवाड़ा क्षेत्र 

से दिंडी यात्रा निकली, जिसमें 
समाजजन शामिल हुए, वही दोपहर 
मेें मुस्लिम समाज ने राजवाड़ा क्षेत्र से 
ताजियों के साथ जुलूस निकाला, जो 
कर्बला मैदान पर समाप्त हुए।

समग्र मराठी समाज आषाढ़ी एकादश पर 
परंपरागत दिंडी यात्रा निकाली। सुबह 
कृष्णपुरा छत्री से मराठीभाषी परिवार 
परंपरागत परिधानों के साथ श्री हरि 
विठ्ठला के जयघोष के साथ निकले।

आयोजक कमलेश नाचण ने बताया कि 
वारकरी दिंडी यात्रा की शुरूअात 
मराठी समाज ने 19 साल पहले 
शुरू की थी। यात्रा में एक झांकी 
भी शामिल हुई। जिसमें विठ्ठला और 
रुकमणी की प्रतिमा थी।

यात्रा मेें शामिल लोग झांझ मंजीरे बताते 
हुए भजन गाते हुए चल रहे थे। यात्रा 
में कई संत भी शामिल हुए। यात्रा 
राजवाड़ा और आसपास के क्षेत्रों से 

निकली। समापन पंढ़रीनाथ मंदिर पर 
हुआ। यहां साबूदानेे की प्रसादी भी 
भक्तों को वितरित की गई। मंदिर में 
महाआरती भी की गई।

सरकारी ताजिए ने लगाई 
राजवाड़ा की परिक्रमा
इंदौर में योमे आशूरा के मौके पर शहर के 

विभिन्न इलाकों से ताजिए राजवाड़ा 
पर पहुंचे। सबसे पहले इमामवाड़ा 
से निकले सरकारी ताजिए ने 
राजवाड़ा चौक की परिक्रमा लगाई। 
इसके बाद दूसरे ताजिए जुलूस में 
शामिल हुए।जुलूस में शहरकाजी 
बग्घी पर सवार थे। जुलूस मेें हजारों 
मुस्लिम समाज के लोग शामिल 
हुए। उधर मंगलवार रात भी फातेहा 
पढ़ने के बाद रात को राजवाड़ा पर 
ताजिए पहुंचे। राजवाड़ा, यशवंत 
रोड, पंढरीनाथ, मोतीतबेला से 
होकर ताजिए कर्बला मैदान पहुंचे। 
यहां समाजजनों ने इबादत की।

इंदौर में सुबह निकली दिंडी यात्रा  
दोपहर में निकले ताजिए

देश में पहली बार ड्रोन से डाले 
बीज, दुर्गम क्षेत्रों में तकनीक से 

लाएंगे हरियाली
इंदौर। इंदौर को हरित बनाने के लिए सांसद 

शंकर लालवानी अब ड्रोन की मदद 
ले रहे हैं। सांसद लालवानी ने विभिन्न 
क्षेत्रों में पीपल के बीजों का रोपण 
किया है। इंदौर के ड्रोन बनाने वाले 
स्टार्टअप पाइज़र्व टेक्नोलॉजी द्वारा 
अनोखा ड्रोन तैयार किया है।

सांसद शंकर लालवानी ने बताया कि 
प्रधानमंत्री नरेंद्र मोदी के “एक पेड़ मां 
के नाम” अभियान के अंतर्गत इंदौर ने 
विश्व रिकॉर्ड बनाया है। साथ ही कई 
इलाके ऐसे होते हैं जहां पर प्रत्यक्ष 
रूप से पेड़ लगाना संभव नहीं होता 
इसलिए इंदौर के स्टार्टअप के बारे में 
जब मुझे जानकारी मिली तो हमने 
पीपल के बीजों का रोपण ऐसी जगह 
पर किया जहां पेड़ लगाना मुश्किल 
काम है। 

सिटी रिपोर्टर 4दमोह
दमोह से झलोन चलने वाली बस से एक 

महिला के लाखों रुपए के जेवरात 
चोरी हो गए। परिजनों को चालक, 
परिचालक पर अंदेशा था, इसलिए वे 
लोग बुधवार सुबह बस को झलोन 
से उठा ले गए और तारादेही थाने में 
खड़ी कर दी।

खमरिया गांव निवासी विनोद लोधी ने 
बताया कि मंगलवार को मेरी भाभी 
और उनकी मां दमोह से सुरादेही गांव 
आने के लिए सुबह दस बजे दमोह 
बस स्टैंड पहुंची थीं। जहां जैन कंपनी 
की बस ख़डी थी, जिसमें भाभी 
और उनकी मां बैठ गई। तभी बस 
के स्टाफ ने कहा अभी बस में झाड़ू 
लगनी है आप लोग नीचे उतर जाओ 

तो भाभी और उनकी मां तीनो बैग 
सीट पर रखकर नीचे आ गईं। कुछ 
देर बाद बस में बैठकर अपने गांव आ 
गईं। बुधवार सुबह उन्होंने बैग खोला 
तो उसने रखे सोने के जेवरात गायब 
थे, जिनकी क़ीमत करीब छह से सात 
लाख रुपए है। सुबह जानकारी लगते 
ही हम लोग झलोन पहुंचे जहां बस 
खड़ी थी। बस की तलाशी ली गई तो 
उसमें दो साड़ी और दो चाकू मिले। 
बैग को भी चाकू से काटकर ज़ेवर 
गायब हुए हैं। बाद में हम लोग बस 
और उसके स्टाफ को तारादेही थाने 
लेकर पहुंचे और बस में मिली साड़ी 
और चाक़ू तारादेही पुलिस के सुपुर्द 
किया। बस को लेने पहुंचे लोगों ने 
चालक पर दवाब बनाकर बस को 
तारादेही मार्ग से ले जाकर तारादेही 
थाने में खड़ा करवा दिया।

बस में रखे बैग से सोने के जेवरचोरी होने का अंदेशा, 
परिजन उठा ले गए बस और थाने में खड़ी कर दी

मॉरीशस 4 एजेंसी
विदेश मंत्री एस जयशंकर ने बुधवार को अपने दो दिवसीय 

दौरे के तहत मॉरीशस के राजनेताओं से मुलाकात 
की। इस दौरान उन्होंने द्वीपीय राष्ट्र मॉरीशस और 
भारत के बीच मजबूत संबंध और विशेष साझेदारी 
को बेहतर करने पर चर्चा की। मॉरीशस के नेता 
विपक्ष अरविन बूलेल से मुलाकात के दौरान विदेश 
मंत्री एस जयशंकर ने कहा कि इस द्विपक्षीय संबंध 
की मजबूती के लिए विपक्ष का समर्थन काफी 
अहमियत रखता है। इसके अलावा विदेश मंत्री ने 
मॉरीशस के पूर्व प्रधानमंत्री और पूर्व उप प्रधानमंत्री 
से भी मुलाकात की। 

नेता विपक्ष अरविन बूलेल से की बात
तीसरी बार देश के विदेश मंत्री बनने के बाद पहली बार 

एस जयशंकर मंगलवार को दो दिनी दौरे पर मॉरीशस 
पहुंचे थे। उन्होंने कहा था कि मॉरीशस के साथ हमारा 
गहरा और मजबूत संबंध है। साथ ही यह मुलाकात 
मॉरीशस के साथ भारत की अटूट प्रतिबद्धता को 
साबित करने का अवसर है। बुधवार को विदेश मंत्री 
एस जयशंकर ने मॉरीशस के नेता विपक्ष अरविन 

बूलेल के साथ भारत-मॉरीशस के बीच साझेदारी के 
महत्व और राष्ट्र के लिए इसके लाभ पर चर्चा की।  
विदेश मंत्री एस जयशंकर ने एक्स पर पोस्ट किया 
कि द्विपक्षीय संबंध को मजबूत करने के लिए विपक्ष 
के समर्थन का स्वागत है। बता दें कि बूलेल का जन्म 
पोर्ट लुईस में एक आर्य समाजी इंडो-मॉरीशियन 

परिवार में हुआ था। उनके पिता सैटकैम बूलेल लेबर 
पार्टी के पूर्व नेता और मॉरीशस के पूर्व उप प्रधानमंत्री 
रहे हैं। 

पूर्व प्रधानमंत्री पॉल बेरेंगर से की चर्चा
इसके अलावा विदेश मंत्री एस जयशंकर ने मौरिसियन 

सोशल डेमोक्रेट पार्टी के नेता ज़ेवियर ल्युक डुवस 
से मुलाकात की। उन्होंने एक्स पर पोस्ट किया कि 
भारत और मॉरीशस साझेदारी को मजबूत करने के 
लिए अच्छे विचारों पर चर्चा की गई। इसके अलावा 
उन्होंने मॉरीशस के पूर्व प्रधानमंत्री पॉल बेरेंगर और 
नवीन रामगुलाम से भी भेंट की। जयशंकर ने कहा 
कि पूर्व प्रधानमंत्री पॉल बेरेंगर से अच्छी मुलाकात 
और वैश्विक मुद्दों पर बात की। भारत-मॉरीशस 
संबंधों के लिए उनका सहयोग काफी अहम है। पॉल 
बेरेंगर 2003 से 2005 तक मॉरीशस के प्रधानमंत्री 
रहे।
 सहयोग के लिए जताया आभार

वहीं बुधवार सुबह पूर्व प्रधानमंत्री नवीन रामगुलाम से 
मुलाकात के बाद विदेश मंत्री ने एक्स पर पोस्ट 
किया कि द्विपक्षीय संबंधों और इसके विकास पर 
चर्चा की। भारत-मॉरीशस संबंधों में सहयोग के लिए 
आभार। बता दें कि रामगुलाम के पूर्वज बिहार से 
मॉरीशस चले गए थे। वे पहली बार 1995 में पहली 
बार मॉरीशस के प्रधानमंत्री बने और सितंबर 2000 
तक इस पद पर रहे। इसके बाद पांच जुलाई को 
2005 को दोबारा मॉरीशस के प्रधानमंत्री चुने गए। 
2014 तक उन्होंने यह पद संभाला।

  विशेष साझेदारी के लिए विपक्ष का साथ अहम : जयशंकरदुबई की राजकुमारी 
ने इंस्टाग्राम पर पति 

को दिया तलाक
पिछले साल हुई थी शादी

दुबई 4 एजेंसी
 दुबई में तलाक का एक चौंकाने वाला मामला सामने आया है। 

दुबई की राजकुमारी शेखा महरा बिंत मोहम्मद बिन राशिद 
अल मकतूम ने इंस्टाग्राम पर एक पोस्ट के माध्यम से अपने 
पति शेख माना बिन मोहम्मद बिन राशिद बिन माना अल 
मकतूम से अलग होने का एलान किया है। उन्होंने अपने 
पोस्ट में मुस्लिम परंपरा के अनुसार डिवोर्स लिया है और 
अपने पति को तीन तलाक दिया है।

डियर हसबैंड आप दूसरे साथियों  
के साथ बिजी हैं....

दुबई की राजकुमारी ने अपने पोस्ट में कहा कि डियर हसबैंड आप 
दूसरे साथियों के साथ बिजी हैं, जिसके कारण आपसे तलाक 
की घोषणा करती हूं। मैं आपको तलाक देती हूं, तलाक देती हूं 
और तलाक देती हूं। अपना ख्याल रखना, आपकी पूर्व पत्नी। 
मालूम हो कि शेखा महरा की यह घोषणा दंपती के पहले बच्चे 
के जन्म के दो माह बाद आई है।

पति को किया अनफॉलो
दुबई की राजकुमारी ने अपनी पति से तलाक लेने के साथ-साथ 

उन्हें सोशल मीडिया पर भी अनफॉलो कर दिया है। निकाह 
के दौरान ली गई तस्वीरों को भी उन्होंने अपने इंस्टाग्राम से 
हटा लिया है।

दुबई के प्रधानमंत्री की बेटी हैं महरा
मालूम हो कि शेखा माहरा दुबई के प्रधानमंत्री और शासक मोहम्मद 

बिन राशिद अल मकतूम की बेटी हैं वह यूएई में महिला 
सशक्तिकरण के समर्थकों में से एक हैं। माहरा के पास यूके 
के एक विश्वविद्यालय से अंतरराष्ट्रीय संबंध विषय में डिग्री 
है। पिछले साल मई में इस जोड़े की शादी हुई थी और 12 
महीने बाद उनकी बेटी का जन्म हुआ था।

वॉशिंगटन4 एजेंसी
अमेरिका के मिल्वौकी में चल रहे रिपब्लिकन नेशनल 

कन्वेंशन सेंटर के पास पुलिस ने एक व्यक्ति 
को ढेर कर दिया। मीडिया रिपोर्ट्स के अनुसार, 
जिस व्यक्ति को पुलिसकर्मियों ने गोलियों का 
निशाना बनाया, वह चाकू लेकर झगड़ा कर रहा 
था। जिस पर पांच पुलिसकर्मियों ने उसे गोली 
मार दी। गौरतलब है कि मिल्वौकी में चल रहे 
रिपब्लिकन पार्टी के नेशनल कन्वेंशन में पूर्व 
राष्ट्रपति डोनाल्ड ट्रंप भी मौजूद हैं। ट्रंप पर हाल 
ही में जानलेवा हमला हुआ था, जिसके बाद 
रिपब्लिकन नेशनल कन्वेंशन की सुरक्षा बढ़ा दी 
गई है। इस कन्वेंशन में ही पार्टी की तरफ से 
राष्ट्रपति पद के उम्मीदवार डोनाल्ड ट्रंप के नाम 
पर आधिकारिक मुहर लगी। साथ ही इस कन्वेंशन 
में उपराष्ट्रपति पद के लिए पार्टी की तरफ से जेडी 
वैंस के नाम पर भी सहमति बनी। 

अश्वेत था मारा गया व्यक्ति
मारा गया व्यक्ति एक बेसहारा अश्वेत व्यक्ति था। 

पुलिस ने बताया कि मृतक की पहचान 43 वर्षीय 
सैमुअल शार्पे के रूप में हुई है। वह दोनों हाथों 
में चाकू पकड़े हुए था और विंस्कोसिन में हो 
रहे रिपब्लिकन कन्वेंशन स्थल के नजदीक एक 
निहत्थे व्यक्ति पर हमला करने की कोशिश कर 
रहा था। इसी दौरान पुलिस ने शार्पे पर गोली 
चला दी। घटनास्थल से दो चाकू बरामद किए 
गए हैं। पुलिस ने बताया कि उन्होंने दूसरे व्यक्ति 
की जान बचाने के लिए शार्पे पर गोली चलाई। 
हालांकि कुछ स्थानीय लोगों ने पुलिस की कार्रवाई 
पर नाराजगी जाहिर की। रिपब्लिकन नेशनल 
कन्वेंशन के पास ही पुलिस ने एक हथियारबंद 
व्यक्ति को गिरफ्तार भी किया है। आरोपी एके-
47 राइफल के साथ मास्क पहने हुए पकड़ा गया। 
आरोपी के पास से एक बैग भी बरामद किया 
गया है, जिसमें से कारतूस की एक पूरी मैगजीन 
भी मिली है। 

न्यूजीलैंड4 एजेंसी 
न्यूजीलैंड के समुद्र तट पर एक दुर्लभ व्हेल 

मछली का शव मिला है। वैज्ञानिकों 
ने इस दुर्लभ व्हेल मछली की जांच 
की है और बताया कि यह कुदाल-
दांतेदार व्हेल है, जिसकी चोंच पांच 
मीटर लंबी है। इस व्हेल का शव 4 
जुलाई को दक्षिणी ओटागो प्रांत में 
एक नदी के मुहाने के पास से मिला 
था।वैज्ञानिकों की रिपोर्ट के मुताबिक, 
इस व्हेल का नाम उसके दांतों के 
नाम पर रखा गया है, यह कुदाल के 
आकार से मिलती व्हेल है। वैज्ञानिकों 
ने बताया इस व्हेल की ठीक से पुष्टि 
करने के लिए डीएनए जांच शुरू की 
गई है। इस व्हेल मछली की गहराई 
इतनी ज्यादा है कि इसे कभी भी 
लोगों ने जिंदा नहीं देखा है।

संरक्षण विभाग के तटीय ओटागो संचालन 
प्रबंधक, गेबे डेविस ने व्हेल मामले 
में आगे जानकारी दी है। उन्होंने एक 

बयान में कहा है कि 1800 के दशक 
के बाद से, दुनिया भर में केवल छह 
नमूने डॉक्यूमेंट किए गए हैं और इनमें 
से एक को छोड़कर सभी न्यूजीलैंड 
से थे। 

न्यूजीलैंड के संरक्षण विभाग (DOC) 
के तकनीकी सलाहकार का कहना 
है,’यह व्हेल प्रजाति बेहद दुर्लभ 
है। इसलिए यह अवसर हमें इस 
बारे में अधिक जानकारी जानने की 
इजाजत दे सकता है कि जानवर 
कैसे और कहां रहता था और क्या 
खाता था?’ एक्सपर्ट्स ने समुद्र तट 
पर मिलने वाले इस शव का पूरी 
तरह से निरीक्षण किया, जिसके बाद 
वैज्ञानिकों का मानना था कि यह शव 
नर कुदाल-दांतेदार व्हेल का था।   
गेबे डेविस ने  बताया कि व्हेल के 
शरीर को कोल्ड स्टोरेज में रखा गया 
है और आनुवंशिक नमूने न्यूजीलैंड 
सिटासियन टिशू आर्काइव के क्यूरेटर 
के रूप में ऑकलैंड विश्वविद्यालय 
को भेजे गए हैं।

अमेरिका में इस साल नवंबर में राष्ट्रपति चुनाव होने वाला है। राष्ट्रपति जो बाइडन 
और पूर्व राष्ट्रपति डोनाल्ड ट्रंप को प्रबल दावेदार माना जा रहा है। शनिवार को 
पेंसिल्वेनिया में एक रैली के दौरान पूर्व राष्ट्रपति ट्रंप पर हमला किया गया। इस हमले 
में डोनाल्ड ट्रंप घायल हो गए थे। इस घटना के बाद रिपब्लिकन नेशनल कंवेंशन में 
एरिजोना के स्टेसी गुडमैन और जो नेग्लिया समेत कई प्रतिनिधियों को कान पर पट्टी 
बांधे हुए देखा गया। यह पट्टी शनिवार को हमले के बाद ट्रंप द्वारा पहनी गई पट्टी की 
तरह ही थी।  मीडिया से बात करते हुए जो नेग्लिया ने कहा, “जब कल वह आए तो 
मैंने सोचा कि सच्चाई का सम्मान करने के लिए मैं क्या कर सकता हूं? भी मेरा ध्यार 
उनकी पट्टी पर गया और मैंने सोचा मैं ऐसा कर सकता हूं। इसलिए मैंने इसे केवल 
ट्रंप का सम्मान करने के लिए लगाया है। नेग्लिया ने आगे कहा कि उन्होंने मिल्वौकी 
के रास्ते में पट्टियाँ बनाईं। बता दें कि डोनाल्ड ट्रंप के दाहिने कान पर पट्टी बंधी है।” 

कन्वेंशन सेंटर के बाहर पुलिस ने चाकू लहरा 
रहे शख्स को किया ढेर, AK-47 बरामद

ट्रंप पर फिर हमले की साजिश? 

रिपब्लिकन सम्मेलन में प्रतिनिधियों ने ट्रंप के लिए दिखाई 
एकजुटता, कान में पट्टी बांधकर पहुंचे सांसद

समुद्र तट पर एक दुर्लभ व्हेल 
मछली का शव मिला

पॉलिटिकल डेस्क
असम के मुख्यमंत्री हिमंत बिस्वा सरमा ने राज्य 

में बदलते ‘डेमोग्राफी’ पर चिंता व्यक्त 
की है। उन्होंने दावा किया है कि राज्य में 
मुस्लिम आबादी तेजी से बढ़ रही है, जो 
कि अब करीब 40 प्रतिशत तक पहुंच गई 
है।

उन्होंने कहा कि राज्य में तेजी से हो रहे 
जनसांख्यिकीय परिवर्तन हमारे लिए 
राजनीतिक मुद्दा नहीं है, यह अस्तित्व का 
मुद्दा है। सीएम ने कहा कि साल 1951 में 
असम में मुसलमानों की आबादी सिर्फ 14 
प्रतिशत थी।

मैं रोज घुसपैठियों से लड़ रहा हूं
रांची में विजय संकल्प सभा को संबोधित करते 

हुए उन्होंने झारखंड सरकार पर भी जमकर 

हमला बोला। उन्होंने कहा कि झारखंड 
में बाहर से घुसपैठियों का आना और 
आदिवासी बेटियों को फंसाना एक समस्या 
है। सीएम सरमा ने आरोप लगाया कि राज्य 
में यह सब JMM और कांग्रेस के संरक्षण 
में हो रहा है। उन्होंने कहा कि असम एक 
बॉर्डर राज्य है और मैं रोज घुसपैठियों से 
लड़ रहा हूं। सीएम सरमा ने इस मामले में 
झारखंड सरकार पर हाथ खड़ा करने का 
आरोप लगाया।
मैं  रोज यह काम कर रहा हूं

उन्होंने कहा कि झारखंड हाईकोर्ट ने राज्य 
सरकार को घुसपैठियों का पता लगाने 
और उन्हें निर्वासित करने का निर्देश दिया 
है। सीएम ने कहा कि घुसपैठियों का पता 
लगाना और निर्वासित करना राज्य सरकार 
की जिम्मेदारी है और मैं असम में यह काम 
रोज करता हूँ।

पॉलिटिकल डेस्क
भ्रष्टाचार मामले में सीबीआई द्वारा गिरफ्तारी 

व रिमांड आदेश को चुनौती देने अरविंद 
केजरीवाल की याचिका पर दिल्ली 
हाईकोर्ट ने फैसला सुरक्षित रख लिया। 
आबकारी नीति मामले में इस दौरान कोर्ट 
में केजरीवाल और सीबीआई के वकील में 
जिरह में जोरदार बहस हुई। वहीं, कोर्ट ने 
केजरीवाल की जमानत याचिका सुनवाई के 
लिए 29 जुलाई को सूचीबद्ध कर दी है।

अरविंद केजरीवाल की तरफ से वरिष्ठ अधिवक्ता 
अभिषेक मनु सिंघवी और सीबीआई की 
ओर से विशेष लोक अभियोजक डीपी 
सिंह पेश हुए। मनु सिंघवी ने केजरीवाल 
की जमानत के लिए पाकिस्तान के पूर्व 
मुख्यमंत्री, आप नेता मनीष सिसोदिया तक 
का जिक्र किया गया। इसके अलावा उन्होंने  
भगवान से लेकर आतंकवादी शब्द भी 
प्रयोग किए।

सिसोदिया का कवर मत लीजिए
सीबीआई के वकील ने डीपी सिंह ने कहा कि 

गिरफ्तार किए गए लोगों में से सिर्फ पांच को 
जमानत मिली है। ये कोई और नहीं बल्कि 
के कविता, मनीष सिसोदिया और अरविंद 
केजरीवाल के अधीन काम करने वाले लोग 
हैं। हुक्म चलाने के अलावा उनकी कोई 
भूमिका नहीं है। सिंघवी ने कहा कि अभी 

ट्रायल शुरू भी नहीं हुआ है। ट्रायल शुरू 
भी नहीं हो सकता। मनीष सिसोदिया की 
आड़ मत लीजिए।

केजरीवाल के वकील ने कहा कि सीबीआई के 
पास गिरफ्तार करने के लिए कोई सुबूत 
नहीं था। सीबीआई ने सिर्फ इस रूप में 
गिरफ्तारी की थी कि अगर केजरीवाल बाहर 
आते हैं तो यह एक अतिरिक्त गिरफ्तारी है। 
केजरीवाल के पक्ष में तीन रिलीज ऑर्डर हैं।

सिंघवी ने तर्क दिया कि केजरीवाल को मनी 
लॉन्ड्रिंग मामले में नियमित जमानत मिल 
चुकी है, इस पर हाईकोर्ट ने रोक लगा दी 
है। जिस पर अदालत पर निर्णय होगा। वहीं, 
केजरीवाल को शीर्ष अदालत से अंतरिम 
जमानत मिल चुकी है। ऐसे में सीबीआई 
की गिरफ्तारी इसी का परिणाम हैं।

सिंघवी ने कहा कि कुछ तारीखों को देखना जरूरी 
है। 17 अगस्त 2022 में हुई प्राथमिकी में 
केजरीवाल का नाम नहीं है। इसके बाद 14 
मार्च 2023 को केजरीवाल को समन भेजा 
गया और मैं समन पर पेश हुआ। सीबीआई 
ने बीते 240 दिनों में मुझसे पूछताछ की 
जरूरत नहीं समझी।

सिंघवी ने कहा कि वर्ष 2024 में तीन महीने 
बीतने के बाद चुनाव आचार संहिता लागू 
होने पर 21 मार्च को ईडी ने केजरीवाल 
को गिरफ्तार किया। केजरीवाल न्यायिक 
हिरासत में थे और इसी बीच सीबीआई ने 
कस्टडी की मांग की।

सिंघवी ने कहा कि सामान्य ज्ञान के अनुसार, 
इस परिस्थिति में केजरीवाल को गिरफ्तार 
करने की जरूरत नहीं थी। वह भी तब जब 
निचली अदालत ने 20 जून को केजरीवाल 
को नियमित जमानत दे दी। सीबीआई पूरे 
मामले में 26 जून को सक्रिय हुई। अचानक 
से केजरीवाल सीबीआई के लिए अहम हो 
गए और वह उनकी कस्टडी की मांग करती 
है।

सिंघवी ने कहा कि 12 जुलाई को केजरीवाल 
को सुप्रीम कोर्ट से ईडी मामले में अंतरिम 
जमानत मिल गई। ऐसे में सीबीआई की 
गिरफ्तारी के कारण केजरीवाल वहीं पर हैं, 
जहां थे, क्योंकि जांच एजेंसियां किसी भी 
हथकंडे से केजरीवाल को सलाखों के पीछे 
रखना चाहती है।

सिंघवी ने तर्क दिया कि ऐसे में मेरा प्वाइंट यह है 
कि दो साल तक चुप बैठने वाली सीबीआई 
केजरीवाल को अदालत से राहत मिलने के 
बाद क्यों सक्रिय हुई।

सिंघवी ने कहा कि मेरा दूसरा प्वाइंट यह है कि 
आप स्वतंत्रता के सबसे व्यापक मौलिक 
अधिकार और कानून द्वारा स्थापित प्रक्रिया 
का उल्लंघन करते हुए केजरीवाल के साथ 
ऐसा व्यवहार नहीं कर सकते।

सिंघवी ने कहा कि आखिरकार केजरीवाल 
आतंकवादी न होकर एक मुख्यमंत्री हैं। 
केजरीवाल को आवेदन की प्रति कभी नहीं 
मिलती और कोई नोटिस नहीं दिया गया है, 

केजरीवाल की बात नहीं सुनी गई।
सिंघवी ने कहा कि ट्रायल कोर्ट ने केजरीवाल 

को चार दिन पहले ही पीएमएलए के तहत 
नियमित जमानत दी है। हमें गर्व है कि 
हम वह देश नहीं हैं जहां तीन दिन पहले 
इमरान खान रिहा हुए, सभी ने अखबार 
में पढ़ा और उन्हें एक और मामले में फिर 
से गिरफ्तार कर लिया गया। हमारे देश में 
ऐसा नहीं हो सकता। सिंघवी ने कहा कि 
अगर केजरीवाल पूछताछकर्ता से कहें कि 
तुम भाड़ में जाओ तो मैं जवाब नहीं दूंगा, 
क्या अदालत कह सकती है कि आपको 
गिरफ्तार कर लिया जाएगा?

 मैं अपनी बात समझाने के लिए एक अतिवादी 
प्रश्न पूछ रहा हूं। सिंघवी ने कहा कि 
अंत में जांच एजेंसी की प्रार्थना है कि 
कृपया केजरीवाल को गिरफ्तार करने 
की अनुमति दें। यह कैसी प्रार्थना है? 
मैंने इस प्रकार का आवेदन कभी नहीं 
देखा है, जिसमें यह दिखाने का एक भी 
प्रयास नहीं किया गया कि आप किस 
धारा के तहत गिरफ्तारी करना चाहते हैं। 
कोई कारण भी नहीं बताया गया। उसी 
दिन, बिना मुझे सूचना दिए या मुझे सुने, 
इसकी अनुमति दे दी गई। सिघवी ने कहा 
कि जज का पूरा काम फिल्टर का होता 
है, लेकिन न तो कोई नोटिस, न कोई 
सुनवाई और वह आदेश पारित कर देता 
है।

महाराष्ट्र में लाडला भाई योजना12वीं पास लड़कों को हर माह 
मिलेंगे 6 हजार रुपए

पॉलिटिकल डेस्क
महाराष्ट्र विधानसभा चुनाव से पहले ही मौजूदा सरकार ने 

सत्ता में वापसी के लिए घोषणाओं की झड़ी लगा 
दी है। महाराष्ट्र सरकार ने लाडली बहना के बाद 
अब ‘लाडला भाई योजना’ लाने का एलान किया 
है। इस योजना के तहत 12वीं की परीक्षा पास 
करने वाले छात्रों को हर महीने 6 हजार रुपये 
दिए जाएंगे। इसके अलावा इस योजना के तहत 
डिप्लोमा कर रहे छात्रों को हर महीने आठ हजार 
और ग्रेजुएशन की पढ़ाई पूरी करने वाले स्टूडेंट्स 
को हर महीने 10 हजार रुपये देने का फैसला किया 
है।

इस योजना का एलान करते हुए सीएम एकनाथ शिंदे (ने कहा 
कि इस योजना के तहत, हमारी सरकार राज्य के युवाओं को 

उन कारखानों में अप्रेंटिसशिप करने के लिए पैसे देने जा रही 
है जहां वे काम करेंगे। इस योजना के तहत हमारे युवाओं 

को फैक्ट्रियों में अप्रेंटिसशिप मिलेगी और सरकार उन्हें 
वजीफा देगी।सीएम  शिंदे ने इस योजना को लेकर 
कहा कि सरकार की नजर में लड़का और लड़की 
में कोई फर्क नहीं है। साथ ही उन्होंने कहा कि 
इतिहास में यह पहली बार है कि किसी सरकार 
ने ऐसी योजना लांच की है। आगे उन्होंने कहा 
कि इस योजना से हमने बेरोजगारी का समाधान 
ढूंढ लिया है।

‘लाडला भाई स्कीम’ का किसे मिलेगा लाभ?
इस योजना के तहत 12वीं पास करने वाले युवाओं 

को 6 हजार रुपये प्रति माह दिया जाएगा। तो, डिप्लोमा 
करने वाले युवाओं को 8 हजार रुपये दिए जाएंगे। वहीं, 

ग्रेजुएट युवाओं को 10 हजार रुपये प्रति माह दिए जाएंगे।

 दिल्ली हाईकोर्ट ने फैसला रखा सुरक्षित

डीपी सिंह  :  हुक्म चलाने के अलावा 
उनकी कोई भूमिका नहीं है...

मनु सिंघवी : केजरीवाल को गिरफ्तार 
करने की जरूरत नहीं थी ...

कोर्ट में केजरीवाल और सीबीआई के वकील में   जोरदार बहस असम के मुख्यमंत्री हिमंत बिस्वा सरमा ने कहा कि राज्य में तेजी से हो रहे जनसांख्यिकीय परिवर्तन हमारे लिए राजनीतिक मुद्दा नहीं है 
यह अस्तित्व का मुद्दा है। सीएम ने कहा कि साल 1951 में असम में मुसलमानों की आबादी सिर्फ 14 प्रतिशत थी जो अब 40 प्रतिशत तक 

पहुंच गई है। सीएम ने कहा कि घुसपैठियों का पता लगाना और निर्वासित करना राज्य सरकार की जिम्मेदारी है।

 सीएम हिमंत बिस्वा सरमा ने राज्य में बदलते ‘डेमोग्राफी’ पर चिंता व्यक्त की 

‘असम में तेजी से बढ़ रही 
मुसलमानों की आबादी’

पॉलिटिकल डेस्क
सरकार ने नीति आयोग का पुनर्गठन किया है। नई सरकार बनने 

और मंत्रिपरिषद में कुछ नए मंत्रियों को जगह मिलने के बाद 
आयोग का पुनर्गठन किया गया है। आयोग के उपाध्यक्ष और 
पूर्णकालिक सदस्यों में कोई बदलाव नहीं किया गया है। 
आयोग के अध्यक्ष प्रधानमंत्री नरेन्द्र मोदी हैं। हालांकि इस 
पुनर्गठन मं सहयोगी दलों के सदस्यों की भी एंट्री हुई है। मोदी 
सरकार के तीसरे कार्यकाल में बीजेपी अपने सहयोगी दलों 
का खासा ध्यान रख रही है।

सहयोगी दलों के पांच मंत्री हुए शामिल
सरकार ने मंगलवार जिस नीति आयोग का पुनर्गठन किया उसमें 

आमंत्रित सदस्यों की संख्या 5 से बढ़ाकर 11 कर दी गई 
है। इसमें बीजेपी के सहयोगी दलों के पांच मंत्री - एच डी 
कुमारस्वामी (जेडीएस), जीतन राम मांझी (एचएएम), 
राजीव रंजन सिंह (जेडीयू), के आर नायडू (टीडीपी) 
और चिराग पासवान (एलजेपी-राम विलास) शामिल हैं।

जिन सहयोगी दलों को शामिल किया गया है, उनमें कुमारस्वामी के 
पास भारी उद्योग और इस्पात विभाग है, मांझी के पास सूक्ष्म, 
लघु और मध्यम उद्यम विभाग है, राजीव रंजन सिंह उर्फ 
लालन सिंह के पास मत्स्य पालन, पशुपालन और डेयरी 
विभाग है, नायडू के पास नागरिक उड्डयन विभाग है और 
चिराग पासवान के पास खाद्य प्रसंस्करण उद्योग विभाग है।

इस बार इन्हें नहीं मिली जगह
केंद्रीय मंत्री पीयूष गोयल और अश्विनी वैष्णव, जो पहले विशेष 

आमंत्रित थे, इस बार सूची में नहीं हैं। गडकरी, वीरेंद्र कुमार 
और राव इंद्रजीत सिंह भी पहले विशेष आमंत्रित थे। केंद्रीय 

कृषि मंत्री शिवराज सिंह चौहान को बतौर पदेन सदस्य 
शामिल किया गया है। अन्य पदेन सदस्यों में वित्त मंत्री 
निर्मला सीतारमण, गृह मंत्री अमित शाह और रक्षा मंत्री 
राजनाथ सिंह शामिल हैं। अन्य विशेष आमंत्रित सदस्यों में 
केंद्रीय मंत्री नितिन गडकरी (सड़क परिवहन और राजमार्ग), 
जेपी नड्डा (स्वास्थ्य), वीरेंद्र कुमार (सामाजिक न्याय और 
अधिकारिता), जुएल ओरांव (आदिवासी मामलों के मंत्री), 
अन्नपूर्णा देवी (महिला और बाल विकास) और राव इंद्रजीत 
सिंह (सांख्यिकी और कार्यक्रम कार्यान्वयन) शामिल हैं।

नीति आयोग का अहम रोल
आसान शब्दों में समझें तो नीति आयोग भारत सरकार के लिए 

थिंक टैंक के रूप में कार्य करता है। राष्ट्रीय विकास के लिए 
दीर्घकालिक और रणनीतिक नीतियां बनाना। केंद्र और राज्यों 
के बीच नीतिगत समन्वय को बढ़ावा देना। विकास के लक्ष्यों 
को हासिल करने के लिए मॉनिटरिंग और मूल्यांकन करना। 
स्टार्टअप और नए उद्यमों को सहायता प्रदान करना। ये सभी 
नीति आयोग के प्रमुख कार्य हैं।

नीति आयोग में नई एंट्री से मोदी सरकार की गठबंधन नीति

अपनों को दरकिनार, सहयोगियों को लाए 

पॉलिटिकल डेस्क
उत्तर प्रदेश के उप मुख्यमंत्री केशव प्रसाद मौर्य ने सपा अध्यक्ष 

अखिलेश यादव के बयान पर पलटवार करते हुए कहा 
कि यूपी में सपा के गुंडाराज की वापसी असंभव है। 
भाजपा 2027 में 2017 दोहराएगी। बता दें कि 2017 
के विधानसभा चुनाव में भाजपा ने सहयोगी दलों के 

साथ मिलकर 325 सीटों 
पर जीत दर्ज की थी। 
केशव मौर्य ने सोशल 
साइट एक्स पर कहा कि 
सपा बहादुर श्री अखिलेश 
यादव जी, भाजपा की 
देश और प्रदेश दोनों जगह 

मजबूत संगठन और सरकार है। सपा का पीडीए धोखा 
है। यूपी में सपा के गुंडाराज की वापसी असंभव है। 
भाजपा 2027 विधानसभा चुनाव में 2017 दोहरायेगी। 
अखिलेश यादव ने बुधवार सुबह मीडिया को संबोधित 
करते हुए बयान दिया था कि यूपी में भाजपा सरकार 
कमजोर हो गई है। इसलिए ये लोग अपने फैसले वापस 
ले रहे हैं।

अखिलेश यादव को डिप्टी सीएम केशव का जवाब, सपा के गुंडाराज की वापसी असंभव

